
Salasai baliau sambahyang tahajud,

dibaco doa dek lakinyo,

bini tingga ma aminkan sajo,

doa dibaco sungguah-sungguah,

sangaiklah khusyu' bak kato urang,

sampai balinang aia mato,

ikolah nan buni doanyo ;



"Ya Allah ya Tuhan nan Mahakuaso, Angkau juolah nan mangatahui keadaan hambomu,

kok kami alah basalah, bari ampun kami nangko

namun kani kan meminta juo,

kapado angkau ya Tuhan nan Mahakuasi,

karuniakanlah kami surang anak,

anak kan panaruihkan katurunan kami,

baiak laki-laki atau padusi, 

baiak hitam ataupun putiah,

asa lai angkau karuniakan,

kok binatang anak kami,

kami tarimo juo jo hati rela,

kok batu bana anak kami,

kami tarimo jo sanang hati...."



Bak itulah buni doa si laki,

walau si bini heran tacangang,

mandanga mukasuik doa lakinyo,

inyo tingga ma aminkan sajo,

sasuai kahandak nan balaku,

apo nan di barikan dek tuhan,

ditarimo dengan sanang hati,

Allah Ta'ala kayo sungguah,

